
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
ఈ కోర్సును చదువుటకు ముందు ప్రకటన గ్రంథమును గురించి మీ సామాన్య వైఖరి ఎలా ఉండేది?
అపొస్తలుడైన పౌలు ప్రకటన గ్రంథమును వ్రాశాడు అను మాట మనం పుస్తకమును అధ్యయనం చేయు విధానము మీద ఎలాంటి ప్రభావం చూపుతుంది?
ప్రకటన గ్రంథమును చదువుట ద్వారా మీరు ఏ విధముగా ప్రోత్సహించబడ్డారు? మీరు ఏ విధములుగా గద్దించబడ్డారు?
క్రీస్తు తిరిగివచ్చుటకు ముందు అంత్య దినములు ఎలా ఉంటాయని మీరు భావిస్తున్నారు?
మనం "అంత్య దినములలో" ఉన్నామను వాస్తవం దేవుని మీద ఆధారపడుటను ఎలా బలపరుస్తుంది?
మనం "అంత్య దినములలో" నివసిస్తుండగా, మీ ప్రస్తుత పరిస్థితులు మరియు పరిచర్య పరిస్థితుల మధ్య యేసు రాకడను మీరెలా ఎదురుచూస్తున్నారు?
దేవుని దయాళుత్వము మనం ఆయనకు నమ్మకముగా ఉండునట్లు మనలను ఏ విధములుగా ప్రోత్సహిస్తుంది?
వాస్తవిక లోకంలో దేవదూతలు మరియు దయ్యముల పాలుపంపులు మనం జీవించు మరియు పరిచర్య చేయు విధానమును ఎలా ప్రభావితం చేయాలి?
యేసు తిరిగివచ్చి, ఆయన రాజ్యమును నెరవేర్చుతాడు అని ప్రకటన గ్రంథములో మనకు కనిపించు నిశ్చయత నుండి ఏ నిరీక్షణను, ప్రోత్సాహమును మనం పొందాలి?
మీ విశ్వాసమును విడిచిపెట్టు విధంగా మిమ్మును శోధింపబడునట్లు ఒత్తిళ్లను మీరెప్పుడైనా అనుభవిస్తారా? అవి ఏవి?
లోకంలోని రాజకీయ సన్నివేశాల్లో దేవదూతలు భాగమైయున్నారని గ్రహించుట మీ మీద ఎలా ప్రభావం చూపుతుంది?


సమీక్ష వాక్యము: ఈ పత్రిక యొక్క శ్రోతలు అయితే రోమా ప్రభుత్వం ద్వారా హింసించబడ్డారు, లేక హింసను ఎదుర్కునే స్థితిలో ఉన్నారు. యేసు యొక్క పరిచర్య, శ్రమలు మరియు మరణమును పూర్తిగా ఒక నూతనమైన దృక్పధముతో శిష్యులు అవగాహన చేసుకోవటానికి పునరుత్థానము ఉపకరించినది. ప్రకటన గ్రంథము యొక్క వాస్తవిక శ్రోతలు ఈ సందేశము వారికి అనువర్తించబడుట వినవలసియుండెను, ఎందుకంటే బలమైన రోమా సామ్రాజ్యము నుండి వారు హింసను ఎదుర్కొన్నారు. చాలామంది క్రైస్తవులు దీనిని ఓటమిగా భావించటము ప్రారంభించారు. కానీ, పునరుత్థానము ద్వారా యేసు పొందిన విజయమునందు నమ్మకము మరియు ఆదరణ కనుగొనాలని యోహాను తన పాఠకులను ప్రోత్సహించాడు. వారి యొక్క జీవితాలు హతసాక్ష్యులుగా ముగించబడినప్పటికీ, అది జీవితానికి ముగింపుకాదు అనే విషయమును వారు అర్థము చేసుకోవాలని తాను కోరుకుంటున్నాడు. తుదకు, యేసు తన ఉన్నతమైన రాజ్యమును స్థాపిస్తాడు, మరియు ప్రతి విశ్వాసి, ఏకాలములో జీవించినవారైనా, ఆయన విజయములో పాలుపొందుతారు. 
సందర్భ పరిశీలన: రాబర్ట్ అధికారికంగా ఒక క్రైస్తవ దేశంలో నివసించాడు. అతడు క్రైస్తవ్యం అధికారికంగా ఉన్న దేశంలో, అతడు, అతని తోటి పౌరులు  ప్రజలు మర్యాద, గౌరవాలను పొందు సంస్కృతిలో జీవించాడు. దూర దేశాల్లో క్రైస్తవుల హింసను గురించి విన్నాడుగాని, అతడు అతని కుటుంబం దానిని అనుభవించే అవకాశం లేదని భావించాడు. అయితే ఇప్పుడు, దుష్ట ప్రజలు మరియు సంస్థలు అతని దేశ పరిపాలనను స్వాధీనపరచుకున్నారు, అదే సమయంలో సంఘం నిద్రలోకి వెళ్లిపోయింది. అతడు దానిని గురించి ఆలోచించాలనుకోలేదుగాని, ఇప్పుడు అతడు, అతని కుటుంబం ఆ దుష్ట అధికారుల చేతిలో హింసను అనుభవించు స్థితి ఉంది అనే వాస్తవానికి మేలుకుంటున్నాడు. అతడు తనను తాను ఇలా ప్రశ్నించుకొనుట ఆరంభించాడు:
1. నా పిల్లలను ప్రభుత్వ పాఠశాలలో చదివించుట అంటే, అక్కడ బైబిలేతర బోధలను నేర్పుట అయితే, వారిని స్కూల్ మానిపించి, నేను నా భార్య ఇంటి దగ్గరే బోధించుటకు సిద్ధంగా ఉన్నామా? దీనిని గురించి ఆలోచించినప్పుడు మీకెలా అనిపిస్తుంది?
1. ఉద్యోగంలో ఉండుట అంటే విశ్వాసంలో రాజీపడుట అయినప్పుడు, నా ఉద్యోగాన్ని కోల్పోవుటకు సిద్ధంగా ఉన్నానా?
1. నేను ఉద్యోగం విడిచిపెట్టవలసి వస్తే, ఇప్పుడున్న ఇల్లు అమ్మి - ఇతర ఆస్తులను కూడా - చౌకగా ఉండు స్థలంలో నివసించుటకు సిద్ధంగా ఉన్నానా?
1. అవసరమైతే నేను పేదవానిని అగుటకు ఇష్టపడుతున్నానా?
1. అవసరమైతే రాజ్యము కొరకు నా జీవితాన్ని ధారపోయునంతగా క్రైస్తవునిగా నా నిబద్ధతను కొనసాగించుటకు సిద్ధంగా ఉన్నానా?


సమీక్ష ప్రశ్నలు
1. సంస్కృతి, రాజకీయాలు క్రైస్తవ-విరోధంగా ఉన్న దేశంలో ఎక్కువ కాలం పాటు నివసించుట ఎలా ఉంటుందో మీరెప్పుడైనా అనుభవించారా? అయిన యెడల, అది ఎలా ఉండినదో ఉదాహరణలు ఇవ్వండి.
2. సంస్కృతి, రాజకీయాలు క్రైస్తవులకు మద్దతునిచ్చునవిగా ఉన్న దేశంలో నివసించుట ఎలా ఉంటుందో మీరెప్పుడైనా అనుభవించారా? అయిన యెడల, అది ఎలా ఉండినదో ఉదాహరణలు ఇవ్వండి.
3. మీరు వీటిలో దేనినీ అనుభవించకపోతే, అది ఎలా ఉంటుందో మీకు చెప్పు స్నేహితులు ఉండియుంటారు. మీ సమూహంలో వీలైనంత ఉత్తమమైన రీతిలో, ఒక వాతావరణంలో లేక మరొక వాతావరణంలో నివసించుటలో కలుగు ఆచరణాత్మక భిన్నత్వములను చర్చించండి. ప్రతిదానిలోని శోధనలు మరియు/లేక లాభములు ఏమిటి?
4. అతని పరిస్థితిలో మీరుంటే రాబర్ట్ అడిగిన ప్రశ్నలకు మీరెలా స్పందించుట ఆరంభిస్తారు?
క్రియా అభ్యాసములు:
1. మీ ప్రస్తుత ప్రతిస్పందనలలో ఏమైనా మార్చవలసియుంటే, అవి ఏమిటో వ్రాయండి. తరువాత వాటిని ఆచరణలో పెట్టుటకు నిర్ధారించుకోండి.
2. అపొస్తలుల కార్యములు 3 మరియు 4 అధ్యాయములలో హింసను అనుభవించినప్పుడు, విశ్వాసులు ఇలా ప్రార్థించారు-భద్రత కొరకు కాదు (ఇలా చేయుట తప్పు కాకపోయినప్పటికీ), దేవుని వాక్యమును ప్రకటించుటకు ధైర్యం కొరకు ప్రార్థించారు. ఆయన మిమ్మును ఉంచిన ప్రతి పరిస్థితిలో ఆయన వాక్యమును ధైర్యముగా మాట్లాడుటకు శక్తినిమ్మని ప్రభువును కోరండి. అది మీ జీవితంలో ఎలా ఉంటుందో గుర్తించి, దానిని ఆచరణలో పెట్టండి.
